
1. RHAGAIR

Fel corff gweithlu strategol GIG Cymru, ein rôl yw datblygu cynlluniau cynaliadwy a chynhwysfawr ar gyfer gweithlu heddiw ac yfory, a hynny drwy gydweithio â’n partneriaid, sy’n cynnwys cyflogwyr, contractwyr annibynnol, cyrff proffesiynol, undebau, rheoleiddwyr, darparwyr addysg a Llywodraeth Cymru. 
Mae’r ddogfen ymgynghori hon yn amlinellu cynllun arfaethedig i ddatblygu’r gweithlu fferylliaeth yng Nghymru. Mae’r cynllun drafft wedi cael ei ddatblygu yng nghyd-destun y weledigaeth 10 mlynedd ar gyfer fferylliaeth, ‘Fferylliaeth: Cyflawni Cymru Iachach’, sy’n cynnwys nodau ac egwyddorion hirdymor, a chamau gweithredu tymor byr sydd eu hangen i drawsnewid rôl a chyfraniad fferyllwyr, technegwyr fferyllol, timau fferylliaeth ehangach a safleoedd fferyllol.  Mae’r cynllun drafft hefyd yn seiliedig ar 7 prif thema’r Strategaeth Gweithlu ar gyfer Iechyd a Gofal Cymdeithasol yng Nghymru, a gyhoeddwyd ym mis Hydref 2020.
AaGIC sydd wedi arwain y gwaith o ddatblygu’r cynllun drafft, ond mae wedi deillio o ymdrech ar y cyd â phartneriaid i weithio ar atebion tymor byr, tymor canolig a thymor hir i’r heriau a’r cyfleoedd sy'n wynebu’r gweithlu fferylliaeth ar hyn o bryd.  Bydd gweithio ar y cyd fel hyn yn parhau i fod yn hanfodol pan fyddwn yn symud ymlaen at y cam gweithredu. 
Ein nod yw gweld y Cynllun drafft hwn yn sbarduno newid radical a gwelliannau cynhwysfawr wrth i ni ddatblygu, gwerthfawrogi a chefnogi ein gweithlu fferylliaeth, gan gydnabod y rôl arwain clinigol y mae’r gweithlu'n ei chwarae fwyfwy wrth ofalu am bobl sy’n defnyddio meddyginiaethau, mewn amrywiaeth o leoliadau. 
Rydym yn cydnabod mai meddyginiaethau yw’r ymyriad gofal iechyd mwyaf cyffredin a wneir gan lawer o ymarferwyr clinigol, ac felly mae’r cynllun hefyd yn gyfle i arfogi gweithwyr proffesiynol ym maes fferylliaeth â’r sgiliau a’r cymwyseddau i ymgymryd â’u rôl arwain broffesiynol wrth ddefnyddio meddyginiaethau ar draws y gweithlu iechyd a gofal cymdeithasol cyffredinol. Bydd gweithwyr proffesiynol ym maes fferylliaeth mewn sefyllfa dda i wneud yn siŵr bod pobl eraill yn gallu defnyddio meddyginiaethau’n ddiogel ac yn ddoeth, ac i sicrhau’r canlyniadau iechyd gorau i’r bobl y maent yn gofalu amdanynt.  
Bydd y galw am wasanaethau fferylliaeth yn cynyddu ac yn newid wrth i ni ddod dros y pandemig gyda phoblogaeth sy’n heneiddio â chyflyrau cronig, yn ogystal â’r datblygiadau technolegol a chlinigol ychwanegol sy’n dod i’r amlwg, er enghraifft, meddyginiaethau manwl. Felly, mae angen i’r gweithlu fferylliaeth fod yn ddigon hyderus i ymateb i’r her o fod yn arweinwyr yn y byd meddyginiaethau, i ystyried ffyrdd newydd o weithio ac arloesi ac i’n helpu i wneud yn siŵr bod Gwasanaeth Iechyd Gwladol Cymru yn ôl ar ei thraed cyn gynted ag y bo modd.  
Alex Howells 
Prif Weithredwr, AaGIC
2.0 CYD-DESTUN 
2.1 Iechyd a gofal
‘Cymru Iachach: Ein Strategaeth Gweithlu ar gyfer Iechyd a Gofal Cymdeithasol’, a gyhoeddwyd ym mis Hydref 2020, yw’r strategaeth gyffredinol ar gyfer y gweithlu Iechyd a Gofal Cymdeithasol yng Nghymru. 
Mae’r strategaeth yn cydnabod ein bod yn dibynnu ar ein gweithlu i ddarparu ein gwasanaethau gofal iechyd, a bod y galw ar wasanaethau a staff yn cynyddu, ar draws y system:-“Mae hyn yn cynnwys poblogaeth sy’n heneiddio, newidiadau o ran ffordd o fyw, disgwyliadau’r cyhoedd, technolegau meddygol a digidol newydd a rhai sy’n dod i’r amlwg, costau cynyddol o ran gwariant ar iechyd a gofal yn fwy na thwf y wlad, a phrinder yn ein gweithlu iechyd a gofal cymdeithasol. 
Gosodir hyn yn erbyn cefndir o broffil demograffig sy’n darogan y bydd llai o bobl o oedran gweithio ar gael i weithio mewn rolau iechyd a gofal cymdeithasol, sy’n cyflwyno her sylweddol i wasanaethau iechyd a gofal cymdeithasol”.
Cymru Iachach: Ein Strategaeth Gweithlu ar gyfer Iechyd a Gofal Cymdeithasol Hydref 2020


Mae’r strategaeth yn nodi’r weledigaeth, y dyhead a’r camau gweithredu sydd eu hangen i roi lles wrth galon cynlluniau ar gyfer ein gweithlu, er mwyn creu diwylliant tosturiol a fydd, yn ei dro, yn helpu i ddarparu gofal tosturiol. Mae’n rhoi fframwaith sy’n cynnwys saith thema, a thri ‘edefyn aur’, sef lles, cynhwysiant a’r iaith Gymraeg, sy'n llifo drwy’r cyfan – fframwaith y gall AaGIC ei defnyddio’n systematig i ddatblygu cynlluniau arbenigol eraill a chynlluniau sy’n benodol i dimau.

2.2 Cynlluniau Gweithlu Strategol AaGIC
Roedd ein cynllun cyntaf, y Cynllun Gweithlu Iechyd Meddwl Strategol, a lansiwyd yn 2022 yn cynnwys timau a rolau ym maes fferylliaeth. Mae’r Camau Gweithredu y cytunwyd arnynt yn y Cynllun Iechyd Meddwl wedi cael eu mapio i’r cynllun fferylliaeth drafft i sicrhau cysondeb. 
Daeth datblygu Cynllun Strategol ar gyfer y Gweithlu Fferylliaeth yn flaenoriaeth benodol i AaGIC yn ystod 2022-23 oherwydd y newidiadau rheoleiddiol mawr sydd angen eu rhoi ar waith. 
Rydym yn rhagweld y bydd llawer o’n deunyddiau ymgysylltu a llawer o’r camau gweithredu a gynigir yn y cynllun hwn yn berthnasol wrth i ni ddechrau datblygu ein darnau nesaf o waith, y Cynllun Gweithlu Nyrsio Strategol, a gan gofio bod tri chwarter y gweithlu fferylliaeth yn cael eu cyflogi gan gontractwyr fferylliaeth ym maes gofal sylfaenol, y Cynllun Gweithlu Gofal Sylfaenol Strategol. 

2.3 Y Cyd-destun Fferyllol
2.3.1 Addysg a Hyfforddiant
Ym mis Mehefin 2020, cyhoeddodd y Pwyllgor Fferyllol Cyffredinol newidiadau i Safonau Addysg a Hyfforddiant Cychwynnol fferyllwyr a thechnegwyr fferyllol. Roedd hyn yn ymateb i ddisgwyliadau gwasanaethau’r GIG ledled y DU, sef cael gweithlu fferylliaeth gyda’r sgiliau i ddarparu’r gofal diogel gorau un sy’n canolbwyntio ar yr unigolyn.
Mae maes fferylliaeth bellach hanner ffordd drwy gyfres o brosiectau trawsnewid a fydd, dros bum mlynedd, yn cyflwyno’r Safonau Addysg a Hyfforddiant Cychwynnol newydd – safonau sydd wedi newid y ffordd y mae gweithwyr proffesiynol ym maes fferylliaeth yn hyfforddi. Yn y pen draw, bydd hyn yn arwain at well sgiliau i weithwyr proffesiynol ym maes fferylliaeth, er mwyn iddynt allu chwarae llawer mwy o ran yng ngofal clinigol y cyhoedd o’r diwrnod cyntaf ar ôl cofrestru. Bydd technegwyr fferyllol yn gallu darparu gwasanaethau ychwanegol a bydd fferyllwyr yn rhagnodwyr annibynnol. 
Er mwyn ymgymryd â’r rolau uwch hyn, rhaid mynd i’r afael ag anghenion hyfforddi’r grŵp staff mwy o weithwyr cymorth gofal iechyd mewn fferyllfeydd i lenwi rhai o’r rolau technegol na fydd y fferyllwyr proffesiynol yn gallu eu cyflawni.
Fframweithiau Gyrfa ar gyfer Fferyllwyr, Gweithwyr Cymorth Gofal Iechyd Fferyllol a Thechnegwyr Fferyllol
Mae angen y sgiliau, y wybodaeth, y cymwyseddau a’r ymddygiadau ar dechnegwyr fferyllol a’r gweithlu cymorth gofal iechyd i ymateb i’r newidiadau yn y ffordd y darperir gwasanaethau fferylliaeth heddiw ac yn y dyfodol. Mae gwaith Cam 1 ‘Amcan Strategol 2.5 – Cefnogi Moderneiddio’r Gweithlu Fferylliaeth’, yng Nghynllun Tymor Canolig Integredig AaGIC 2022-23, wedi cael ei gwblhau ac mae’n argymell bod AaGIC yn datblygu:- 
· llwybr addysg a hyfforddiant ar gyfer staff cymorth (prosiect 6 mis), a 
· llwybr hyfforddi ar ôl cofrestru ar gyfer technegwyr fferyllol (prosiect 18 mis)
Mae AaGIC eisoes wedi sicrhau cyllid i greu llwybr o beidio â bod wedi cofrestru i fod yn broffesiynol, gyda 100 o unedau Lefel 2 yn 2023-24, i ddarparu cynnig ‘Mynediad at Fferylliaeth’ newydd. Mae gan AaGIC hefyd arian i gefnogi ymarfer uwch ac estynedig ar gyfer technegwyr fferyllol.
Lleoliadau Israddedigion ym maes Fferylliaeth
Mae’r llwybr dysgu sy'n galluogi myfyrwyr MPharm i fod yn Rhagnodwyr Annibynnol yn cael ei leihau o 8 mlynedd i 5 mlynedd. Mae hyn yn golygu bod myfyrwyr a fferyllwyr dan hyfforddiant angen dod i lawer mwy o gysylltiad â chleifion a chael profiadau seiliedig ar waith yn gynharach yn eu hyfforddiant. Mae Llywodraeth Cymru wedi buddsoddi mewn ariannu lleoliadau clinigol ar draws y rhaglen i israddedigion, a dechreuwyd ei rhoi ar waith ym mhrifysgolion Caerdydd ac Abertawe yn ystod y flwyddyn academaidd hon.
Rhaglen Sylfaen Aml-sector 
Dechreuodd siwrnai Cymru o ddiwygio addysg fferyllwyr yn 2019 gyda buddsoddiad gan Lywodraeth Cymru ar gyfer ein rhaglen hyfforddi Fferyllwyr Sylfaen, sy'n cael ei hystyried yn flaenllaw drwy’r DU. Mae’n darparu hyfforddiant aml-sector ar draws y llwybr gofal cleifion (ysbyty, practis cyffredinol a fferylliaeth gymunedol), un prif gyflogwr GIG a rheoli ansawdd cyson. Drwy sicrhau bod holl hyfforddiant fferyllwyr y dyfodol o safon uchel ar draws yr holl brif sectorau ymarfer, yn enwedig gofal sylfaenol a chymunedol, gall AaGIC sicrhau dull gweithredu di-dor, sy’n cyd-fynd â nodau ‘Cymru Iachach’.
Rhaglen Ôl-gofrestru ar gyfer Fferyllwyr 
I gefnogi cofrestryddion newydd, yn ystod y broses o roi’r Safonau Addysg a Hyfforddiant Cychwynnol ar waith, datblygodd y Gymdeithas Fferyllol Frenhinol gwricwlwm Sylfaen Ôl-gofrestru. Bydd cwblhau’r cwricwlwm hwn yn cynhyrchu rhagnodwyr annibynnol ac ymarferwyr hyderus sy’n gallu darparu gofal cynyddol gymhleth i gleifion ac yn galluogi dysgwyr i feithrin galluoedd hanfodol eraill, fel sgiliau arwain, rheoli, addysg ac ymchwil. 
Fe wnaeth AaGIC ddatblygu rhaglen newydd i gyflwyno’r cwricwlwm hwn ar y cyd â rhanddeiliaid, Prifysgol Caerdydd a’r Gymdeithas Fferyllol Frenhinol. Dechreuodd y cohort cyntaf ym mis Medi 2022. Cynigir y rhaglen ddwy flynedd hon nad yw’n fandadol i fferyllwyr yn gynnar yn eu gyrfaoedd, sy’n gweithio ar draws pob sector gofal iechyd yng Nghymru, yn ystod y cyfnod pontio. Mae’n cynnwys amser datblygu neilltuedig.
Fframwaith Fferyllwyr Uwch 
Yn 2022, cyhoeddodd y Gymdeithas Fferyllol Frenhinol gwricwlwm newydd, Cwricwlwm Craidd ar gyfer Fferyllwyr Uwch, sy’n rhoi’r glasbrint i ddatblygu unigolion i fod yn fferyllwyr uwch. Mae gan AaGIC gyllid yn barod i gefnogi datblygiadau ymarfer uwch. 
Dynodi Cymwysterau Fferyllwyr Ymgynghorol ac Ôl-gymeradwyo 
Yn 2020, cafodd prosesau newydd y Gymdeithas Fferyllol Frenhinol ar gyfer Dynodi Cymwysterau Proffesiynol ac Ôl-gymeradwyo i ddefnyddio’r teitl Fferyllydd Ymgynghorol eu rhoi ar waith yn y GIG yng Nghymru, Lloegr, yr Alban a Gogledd Iwerddon. Mae Cymru yn datblygu strategaeth i gefnogi’r rheini sy’n gweithio i gael y cymhwyster a’r sefydliadau sy’n datblygu swyddi er mwyn cael gwared ar rwystrau a allai rwystro Cymru rhag datblygu ei gweithlu o ymgynghorwyr anfeddygol a thrawsnewid gwasanaethau.

2.3.2 Trawsnewid Gwasanaethau Fferylliaeth
Y tri phrif ddylanwad strategol ar wasanaethau fferylliaeth o hyd yw:-
Yn gyntaf, y weledigaeth ar gyfer fferylliaeth, ‘Fferylliaeth: Cyflawni Cymru Iachach’, sef ymateb y proffesiynau i ‘Cymru Iachach’, a gefnogir gan Lywodraeth Cymru. 
Gweledigaeth Fferylliaeth: Cyflawni Cymru Iachach
· Bydd gofal yn cael ei ddarparu mewn cymunedau lleol gyda thimau fferylliaeth wedi’u hintegreiddio â gwasanaethau eraill er mwyn gwella iechyd a lles y boblogaeth
· Gyda’i gilydd, bydd timau fferylliaeth yn gwella gwybodaeth pobl ynghylch eu meddyginiaethau a sut mae eu defnyddio, drwy gyd-gynhyrchu
· Bydd technegwyr fferyllol yn gwella’r ffordd y mae meddyginiaethau'n cael eu rheoli a’u defnyddio
· Bydd fferyllwyr yn canolbwyntio ar optimeiddio canlyniadau therapiwtig gan ddefnyddio dulliau sy’n cynnwys rhagnodi
· Bydd gwasanaethau fferylliaeth yn cefnogi ac yn sbarduno arloesedd a mynediad teg at feddyginiaethau newydd a thechnolegau cysylltiedig, gan ddarparu gofal di-dor i bobl Cymru


Yn ail, diwygiadau i gontractau fferylliaeth gymunedol, ‘Presgripsiwn Newydd: Dyfodol fferylliaeth gymunedol yng Nghymru’. Mae Cymru’n edrych o’r newydd ar rôl fferyllfeydd cymunedol mewn gofal sylfaenol, ac mae newidiadau clir yn cael eu gwneud gam wrth gam i sicrhau cynaliadwyedd hirdymor y sector. Mae hyn yn cynnwys ehangu rôl glinigol y fferyllydd, a chynllun cymhelliant 2 flynedd i recriwtio a hyfforddi technegwyr fferyllol a datblygu rôl gwirio cywirdeb technegwyr fferyllol.
Ac yn drydydd, bydd prosiect 5 mlynedd, Trawsnewid Mynediad at Feddyginiaethau, yn darparu canolfannau gweithgynhyrchu canolog gyda gweithlu amrywiol ac arbenigol, gan ad-drefnu’r ffordd y mae meddyginiaethau’n cael eu paratoi a’u gweithgynhyrchu i ateb y galw cynyddol.
Ar ben hynny, yn ystod ein cyfnod ymgynghori, bydd canfyddiadau Adolygiad Annibynnol y Prif Swyddog Fferyllol o Wasanaethau Fferylliaeth Clinigol yn Ysbytai’r GIG yng Nghymru yn cael eu cyhoeddi. Disgwylir i’r canfyddiadau ddarparu mandad ar gyfer trawsnewid i sicrhau bod ymarfer mewn ysbytai yn parhau i fod yn gwbl arloesol. Mae’r adolygiad wedi cael ei gomisiynu gan y Gymdeithas Fferyllol Frenhinol i ystyried gwasanaethau fferylliaeth presennol mewn ysbytai, a sut maent yn gwella ansawdd a diogelwch ac yn lleihau niwed sy’n gysylltiedig â meddyginiaethau. Bydd yr adolygiad yn adrodd ar sut mae gwasanaethau’n cefnogi blaenoriaethau GIG Cymru yn Chwe Nod ar gyfer Gofal Brys a Gofal Mewn Argyfwng a Trawsnewid a Moderneiddio Gofal a Gynlluniwyd a Lleihau Rhestrau Aros, ac yn nodi’r cyfleoedd yn y Fframwaith Clinigol Cenedlaethol.
Yn olaf, ni ellir gorbwysleisio effaith y Portffolio Trawsnewid Gweinyddu Meddyginiaethau Digidol ar bob elfen o ymarfer fferyllol o ddydd i ddydd. Mae’r rhaglen hon, sy’n cael ei harwain gan Iechyd a Gofal Digidol Cymru, yn ymwneud â defnyddio technoleg i wneud rhagnodi, dosbarthu a gweinyddu meddyginiaethau ym mhob man yng Nghymru yn haws, yn fwy diogel, yn fwy effeithlon ac yn fwy effeithiol. Mae hyn yn cynnwys popeth o bresgripsiynau electronig mewn ysbytai a gofal sylfaenol i hawliadau am ad-daliadau. Bydd yn disodli siartiau a phresgripsiynau papur ac yn defnyddio e-lofnodion. Bydd y newidiadau hyn yn gefnogol i dreulio mwy o amser gyda dinasyddion, gan sicrhau’r canlyniadau iechyd gorau posibl.



3.0 CWMPAS
Cwmpas y cynllun hwn yw’r gweithlu fferylliaeth cyfan sy’n darparu Gwasanaethau’r GIG i bobl Cymru. 
Mae hyn yn cynnwys pedwar grŵp staff allweddol sy'n cynnwys dros:-
· 5000 o weithwyr cymorth gofal iechyd sydd heb gofrestru, 
· 2500 o fferyllwyr,
· 1600 o dechnegwyr fferyllol
· 200 o hyfforddeion proffesiynol (fferyllwyr dan hyfforddiant a thechnegwyr fferyllol cyn iddynt ddod yn gofrestredig)
Mae fferyllwyr a thechnegwyr fferyllol yn weithwyr proffesiynol sydd wedi’u cofrestru gyda'r Cyngor Fferyllol Cyffredinol. Nid yw gweithwyr cymorth gofal iechyd ym maes fferylliaeth wedi’u cofrestru ond mae’n ofynnol iddynt ddilyn hyfforddiant sydd wedi’i gymeradwyo gan y Cyngor Fferyllol Cyffredinol, sy’n berthnasol i’w rôl benodol gyda meddyginiaethau.
Mae’r gweithlu fferylliaeth yng Nghymru yn cynnwys tua 9300 o unigolion sy’n cael eu cyflogi gan dros 320 o wahanol gyflogwyr. 
Dim ond tua chwarter y gweithlu fferylliaeth sy’n cael eu cyflogi’n uniongyrchol gan sefydliadau GIG Cymru. Cyflogir y rhan fwyaf o’n gweithlu fferylliaeth drwy fusnesau preifat sydd dan gontract i ddarparu Gwasanaethau’r GIG, yn benodol mewn practisau cyffredinol a fferyllfeydd cymunedol.

Ffigur 1: Cwmpas y Cynllun Strategol ar gyfer y Gweithlu Fferylliaeth

* Ffynhonnell: Ionawr 2022, Data’r Cofnod Staff Electronig
** Ffynhonnell: Ionawr 2022, Data System Genedlaethol Cymru ar gyfer Adrodd am y Gweithlu
*** Ffynhonnell: Arolwg o Weithlu Fferylliaeth Gymunedol Cymru 2019 AaGIC

Y tu allan i'r cwmpas: Rydym yn gwybod y bydd datblygiadau technolegol newydd yn cael effaith sylweddol ar swyddogaethau fferyllfeydd o ddydd i ddydd ac o bosibl ar gymysgedd sgiliau timau yn y 5 i 10 mlynedd nesaf. Bwriedir gwneud mwy o waith cwmpasu fel Cam Gweithredu penodol yn y cynllun i nodi’r datblygiadau sy’n debygol o ddod yn brif ffrwd yn ystod cyfnod gweithredu’r cynllun, hyd at 2030, er mwyn i ni allu cynllunio ar eu cyfer.


4.0 Y DDADL O BLAID NEWID

4.1 Ar draws maes fferylliaeth
Ym mis Gorffennaf 2021, sefydlodd AaGIC Raglen Weithredu’r Safonau Addysg a Hyfforddiant Cychwynnol, gan ddefnyddio rhaglen ddiogel ac effeithiol i reoli newid er mwyn rhoi’r newid mandadol hwn ar waith.
Dyma’r risgiau cyffredinol a nodwyd yng nghyswllt y gweithlu fferylliaeth yn ystod y broses weithredu: -
· Amser i Hyfforddi – nid oes gan y gweithlu’r adnoddau i ateb y galw cynyddol am leoliadau hyfforddiant fferyllol. Gallai hyn effeithio ar ansawdd a nifer y lleoliadau hyfforddi ledled Cymru, gan arwain at ddiffygion yng ngweithlu’r dyfodol a bod y gweithlu presennol yn cyrraedd pwynt o fod wedi ymlâdd.
· Mae’r problemau sy’n wynebu’r gweithlu ar hyn o bryd, sydd hefyd yn gwaethygu, wedi creu amgylchedd ansefydlog ar gyfer rheoli newidiadau sylweddol i drawsnewid y gweithlu. Mae mwy o swyddi gwag a’r galw am wasanaethau fferylliaeth glinigol yn arwain at bwysau yn y system ac yn lleihau amser i ddatblygu’r gweithlu.
· Ym mis Awst 2026, bydd fferyllwyr sy’n gofrestryddion yn Rhagnodwyr Annibynnol, ond efallai na fyddant yn cyflawni eu potensial yn llawn gan nad yw cyfleoedd gwaith wedi datblygu'n unol â’r set sgiliau newydd. Gallai hyn fod yn risg o ran elw ar fuddsoddiad.
· Mae llwybrau staff cymorth a thechnegwyr fferyllol wedi’u diffinio’n wael, a gallai hyn ddal fferyllwyr yn ôl o rolau clinigol lle maent yn ychwanegu gwerth.
Ar ôl COVID, mae problemau sy’n ymwneud â’r gweithlu wedi parhau i waethygu ledled y DU, ond yng Nghymru mae digwyddiadau’n ymwneud â gwasanaethau fferylliaeth wedi cael eu lleihau mewn ysbytai ac yn y gymuned.  Mae rhai o’r problemau presennol yn cynnwys:-
· Tystiolaeth sylweddol bod pwysau llwyth gwaith presennol yn cael effaith negyddol ar les y gweithlu fferylliaeth ym mhob sector.
· Ym mis Mawrth 2021, ychwanegwyd rôl y fferyllydd at Restr o Alwedigaethau lle ceir Prinder y Swyddfa Gartref.
· Mae’r galw cynyddol am wasanaethau fferylliaeth a rolau anghlinigol ar gyfer gweithwyr proffesiynol ym maes fferylliaeth ar draws y llwybr iechyd integredig yn creu swyddi gwag yn y system.
· Mae rhai fferyllfeydd cymunedol yn gorfod cau dros dro am gyfnod byr oherwydd nad oes Fferyllydd Cyfrifol ar gael, ac mae hyn yn ei dro yn effeithio ar fynediad lleol at feddyginiaethau yn eu cymunedau
· Dywedir bod newidiadau i’r contract fferylliaeth gymunedol ym mis Ebrill 2022 yn rhoi straen ychwanegol ar dimau fferylliaeth gymunedol. Roedd disgwyl i’r capasiti ar gyfer darparu gwasanaethau clinigol newydd gael ei greu’n rhannol drwy leihau’r llwyth gwaith dosbarthu (gan symud o gyflenwadau 28 diwrnod i 56 diwrnod ar bresgripsiynau) ond nid yw’r newidiadau wedi cael eu gwireddu’n llawn.
4.2 Y tu hwnt i faes fferylliaeth
Gan ystyried y prinder cofrestryddion fferylliaeth yn y DU, a’r effaith negyddol a gaiff hyn ar fynediad dinasyddion at wasanaethau, mae angen i ni weithio gydag arweinwyr gwasanaethau gweithredol y tu allan i fferyllfeydd i ddatblygu modelau gwasanaeth cynaliadwy. Mae hyn yn cynnwys camau gweithredu sy’n gwella iechyd meddwl a lles ac yn dal gafael ar staff cymorth a gweithwyr proffesiynol sy’n gweithio ym maes fferylliaeth ar hyn o bryd.  
Rhaid i arweinwyr gwasanaethau ystyried beth yw’r ffordd orau o ddefnyddio gweithwyr proffesiynol ym maes fferylliaeth – gan eu bod yn adnodd mor brin – i ychwanegu’r mewnbwn mwyaf gwerthfawr i iechyd a gofal lleol a sicrhau’r elw mwyaf posibl ar fuddsoddiad o’r Safonau Addysg a Hyfforddiant Cychwynnol. Bydd hyn yn heriol o ystyried mai meddyginiaethau yw’r ymyriad iechyd mwyaf cyffredin ym mhob sector, mewn llawer o feysydd arbenigol, a bydd llawer o rolau newydd posibl yn dod i’r amlwg o ran datblygiadau technolegol gyda meddyginiaethau. 
Dau beth fyddai’n rhyddhau fferyllwyr a thechnegwyr fferyllol i ofal fyddai cefnogi camau sy’n denu ac yn cynyddu’r gweithlu gweithwyr cymorth gofal iechyd ym maes fferylliaeth, a hyrwyddo unrhyw dechnolegau fydd yn creu mwy o gapasiti i weithwyr proffesiynol ym maes fferylliaeth wasanaethu poblogaethau’n well.
Mewn timau clinigol, ystyrir bod gweithwyr proffesiynol ym maes fferylliaeth yn cynnig sgiliau gwahanol, sy’n ategu sgiliau meddygon, nyrsys a gweithwyr proffesiynol perthynol i iechyd. Drwy wneud y gorau o rolau fferylliaeth, gellir gwella rolau proffesiynol eraill mewn timau clinigol. Cyn bo hir, bydd pob fferyllydd yn gallu ymgymryd â chyfrifoldebau rhagnodi o fewn cwmpas eu hymarfer, os caiff ei ryddhau o dasgau eraill.
Bydd yn hanfodol cael cefnogaeth i’r cynllun gweithlu strategol hwn o’r tu allan i’r proffesiynau fferylliaeth os ydym am wireddu’r newidiadau diwylliannol a sefydliadol sy’n ofynnol yn GIG Cymru er mwyn croesawu a defnyddio’r rolau fferylliaeth newydd hyn yn llawn a gwella mynediad at ofal o safon i’n dinasyddion.









5.0 GWELEDIGAETH

Ar draws y system iechyd a gofal, rydym yn dysgu sut mae angen i ni gynllunio i gael  model mwy cynaliadwy ar gyfer y gweithlu fferylliaeth – model sy'n defnyddio sgiliau uwch pob aelod o’r tîm fferylliaeth yn llawn fel rhan annatod o’r tîm clinigol amlddisgyblaethol. 
Mae ein rhanddeiliaid wedi disgrifio rhai agweddau allweddol ar rolau’r gweithlu fferylliaeth yn y dyfodol, sy’n cael eu crynhoi yn y tabl isod ac yn cael eu cefnogi yn y deunyddiau ysgrifenedig.
Ffigur 2: Safbwyntiau Rhanddeiliaid ar Swyddogaethau Fferyllol yn y Dyfodol
	Mae gan weithwyr proffesiynol ym maes fferylliaeth fwy o bresenoldeb mewn timau clinigol ac mae ganddynt lwyth achosion clinigol. 

	Mae fferyllwyr yn defnyddio sgiliau Rhagnodi Annibynnol fel mater o drefn, ar ôl cael eu rhyddhau gan dechnoleg, technegwyr fferyllol cymwys a staff cymorth

	Mae timau fferylliaeth yn gwneud gwaith ym maes genomeg a Chynhyrchion Meddyginiaeth Therapi Uwch sydd yn y ‘brif ffrwd’


	Mae gwell dealltwriaeth o swyddogaethau fferyllol yn arwain at ryngweithio gwahanol â’r cyhoedd ac eraill ym maes iechyd a gofal 

	Mae gweithwyr proffesiynol ym maes fferylliaeth yn ddarparwyr gofal mewn llwybrau clinigol sy’n cael eu gwella gan dechnoleg (e.e. deallusrwydd artiffisial a theleiechyd)

	Mae mwy o rolau yn y cartref, sy’n golygu bod llai o bobl yn cael eu derbyn i’r ysbyty oherwydd meddyginiaethau, yn enwedig technegwyr fferyllol 


	Mae aelodau’r tîm fferylliaeth yn cyfrannu fel mater o drefn at hyfforddiant proffesiynol ar gyfer eu gweithwyr iechyd a gofal eu hunain a gweithwyr iechyd a gofal eraill

	Mae’r gweithlu proffesiynol yn weithlu cyffredinol yn bennaf, gyda llwybrau clir at feysydd arbenigedd ac ymarfer ymgynghorol 

	Derbynnir manteision rolau aml-sector a phortffolio i ddefnyddwyr gwasanaeth a’r gweithlu


	Mae ambell rôl sy'n berthnasol i weithwyr cymorth yn golygu eu bod yn dod wyneb yn wyneb ag unigolion (diagnosteg/brechiadau) neu’n cysoni meddyginiaethau lle mae angen gwneud hynny o hyd.
Mae rhai gweithleoedd yn cael eu harwain gan weithwyr cymorth, gan gynnwys rheoli dyfeisiau storio meddyginiaethau
	mae e-ragnodi a thechnoleg yn golygu bod modd blaenoriaethu’r ‘angen mwyaf’ a bod mwy o ‘amser i ofalu’, ac mae mwy a mwy o atebion robotig ar gyfer cyflenwi meddyginiaethau

	Mae angen cymwysterau fferylliaeth cyffredinol i ddarparu gofal y GIG ym mhob sector (Lefel Sylfaen, Uwch ac Ymgynghorydd)










6.0 DULL 
Mae ein gwaith diagnostig wedi cael ei seilio ar y tri bloc adeiladu canlynol sydd wedi cael eu dylunio i gasglu, dadansoddi a thriongli mewnbynnau a gwybodaeth o amrywiaeth o ffynonellau: 
[image: ]
Darperir dogfen dechnegol ar wahân sy’n dangos gwaith ym mhob colofn. Mae’r crynodebau technegol presennol sy’n ymwneud â’r gwaith hwn ar gael yma. 

Ymgysylltu 
Dechreuodd hyn gyda Gweithgor Bywyd Byr i nodi Atebion Brys ar gyfer y Gweithlu ym mis Ionawr 2022. Un peth a ddaeth o hyn, ar ôl gweithio gyda rhanddeiliaid a Thîm Digidol AaGIC, oedd cyhoeddi’r Catalog Atebion ar gyfer y Gweithlu, sef casgliad o ymyriadau aciwt sydd wedi cael eu profi yng Nghymru i liniaru’r pwysau wrth ddarparu gwasanaethau fferylliaeth y GIG.
Cynhaliwyd 30 o ddigwyddiadau ymgysylltu, gan gynnwys cyfuniad o ddigwyddiadau, wyneb yn wyneb ac o bell, gyda’r Gymdeithas Fferyllol Frenhinol, yn ogystal â thri arolwg cenedlaethol o’r gweithlu ar draws timau ym maes fferylliaeth gymunedol, timau dan gyflogaeth y GIG a thimau fferylliaeth a oedd yn cael eu cyflogi gan bractis cyffredinol. Mae hyn yn golygu ein bod wedi cynnwys dros 900 o unigolion yn y gwaith o lywio’r Cynllun Strategol ar gyfer y Gweithlu Fferylliaeth rhwng mis Ionawr a mis Tachwedd 2022. Yn ystod y 12 wythnos diwethaf, rydym wedi ymestyn ein gwaith ymgysylltu i nodi gwaith trawsbynciol o fewn timau eraill AaGIC, wedi ymgysylltu ag Aelodau Gweithredol ac Anweithredol o Fwrdd AaGIC ac wedi dechrau sgyrsiau ehangach gyda Grwpiau Cyfoedion Cenedlaethol y GIG.
Ymchwil
Mae gwasanaethau llyfrgell y GIG wedi ein helpu i chwilio am ddeunyddiau darllen. Adolygwyd 40 o bolisïau a chyhoeddiadau o Gymru, y DU ac yn rhyngwladol oedd yn ymwneud â’r gweithlu fferylliaeth ac iechyd, a chrynhowyd y themâu allweddol. Drwy gydol y cyfnod ymgysylltu, mae rhanddeiliaid wedi tynnu sylw at ymchwil a pholisïau ychwanegol, ac rydym ninnau wedi’u hadolygu ac wedi’u hychwanegu at y set ddata lle bo hynny’n briodol. Roedd y themâu yn y llenyddiaeth yn cyd-fynd â’r themâu a oedd yn deillio o’r gwaith ymgysylltu.

Data
Mae’r ddogfen dechnegol hon yn dwyn ynghyd fanylion elfennau gwahanol o ddata gweithlu fferylliaeth y Cyngor Fferyllol Cyffredinol a dros 320 o gyflogwyr. Mae’n cydnabod y tueddiadau rydym wedi gallu eu nodi (bod gweithluoedd y GIG a phractis cyffredinol yn tyfu) ac mae’n disgrifio sut mae angen i ni ddod â setiau data gwahanol at ei gilydd i drin a dadansoddi tueddiadau’r gweithlu ac i lywio ein gwaith comisiynu yn y dyfodol.

[image: ]
Rydym wedi distyllu’r hyn rydym wedi’i ddysgu o’n tair dogfen dechnegol ac wedi nodi 31 Cam Gweithredu arfaethedig ar draws y system iechyd a gofal o dan 7 thema’r Strategaeth Gweithlu ar gyfer Iechyd a Gofal. Rydym wedi ymgorffori’r tri ‘edefyn aur’, sef lles, cynhwysiant a’r iaith Gymraeg, yn y themâu hyn.








7.0 Y BROSES YMGYNGHORI
Bydd y broses ymgynghori yn cael ei lansio ar 20fed Chwefror ac yn dod i ben am hanner nos ar 2il Ebrill 2023. Edrychwn ymlaen at gael eich adborth a’ch syniadau am y camau gweithredu a nodir yn y ddogfen ymgynghori hon drwy ddolen yr arolwg. Rydym hefyd wedi trefnu cyfres o weithdai ymgynghori agored ac Uwchgynhadledd ar gyfer y Gweithlu Fferylliaeth ym 2023 ar gyfer rhanddeiliaid allweddol. Bydd rhagor o fanylion ar gael drwy’r ddolen hon cyn bo hir. 
Rydym hefyd yn fwy na pharod i ddod i gyfarfodydd rhanddeiliaid yn ystod y cyfnod ymgynghori o 6 wythnos os byddai hynny o ddiddordeb i chi ac yn eich helpu i lunio eich ymateb. Cysylltwch â HEIW.PharmacyWorkforce@wales.nhs.uk i drefnu.    

Cwestiynau’r ymgynghoriad
Er mwyn datblygu’r cynllun llawn, mae angen i ni gael eich mewnbwn a’ch safbwyntiau am ystod o gwestiynau, ac rydym wedi llunio ffurflen ar-lein i’ch galluogi i roi eich barn. Bydd y cwestiynau yn yr ymgynghoriad yn ymdrin â’r canlynol:
· Ai’r rhain yw’r camau gweithredu cywir i’w cynnwys yng nghynllun y gweithlu?
· Unrhyw fylchau yn y camau gweithredu y mae angen i ni eu hystyried?
· Unrhyw gyngor ar roi’r camau gweithredu ar waith?
· Unrhyw wybodaeth am arferion gorau ac astudiaethau achos a fyddai’n helpu?
Mae asesiad cychwynnol o’r effaith ar gydraddoldeb wedi cael ei baratoi, ond bydd angen diweddaru a mireinio hwn unwaith y cytunir ar y camau gweithredu yn barod i’w cyhoeddi ochr yn ochr â’r cynllun terfynol. Rydym yn croesawu unrhyw sylwadau ar effaith ar gydraddoldeb i gefnogi’r gwaith pellach ar hyn. 
Mae pawb yn cytuno bod angen newid, ond mae angen cynllun clir arnom – gyda chamau gweithredu pendant, a’r rheini wedi’u cefnogi gan y buddsoddiad cywir – os ydym am gyflawni ein huchelgais.  Bydd eich adborth ar y cwestiynau hyn yn allweddol i’n helpu i gwblhau’r cynllun.





	
8.0 Y CAMAU GWEITHREDU
Yr hyn sy’n dilyn nesaf yw’r set o gamau gweithredu posibl sy'n cael eu cynnig. Maent wedi’u grwpio yn ôl thema Strategaeth y Gweithlu, ar gyfer sylwadau a thrafodaeth. 
Yn ystod y broses ymgynghori, bydd y camau gweithredu hyn yn cael eu costio, a byddwn yn mapio ffynonellau cyllid presennol a newydd er mwyn blaenoriaethu pethau.  Byddwn hefyd yn egluro amserlenni a chyfrifoldebau arweiniol. Efallai y bydd y cynllun terfynol hefyd yn gofyn am ddiwygio polisïau a deddfwriaeth bresennol. Bydd angen ystyried y materion hyn fel rhan o’r broses weithredu. 

Thema 1 – Gweithlu sy’n Ymgysylltu, yn Llawn Cymhelliant ac yn Iach
Erbyn 2030, bydd y gweithlu fferylliaeth yn teimlo eu bod yn cael eu gwerthfawrogi a’u cefnogi lle bynnag y maent yn gweithio
CANFYDDIADAU ALLWEDDOL HYD YMA 
· Mae angen i ni fynd ati ar fyrder i leihau’r gyfradd y mae gweithwyr yn gadael y gweithlu fferylliaeth er mwyn sefydlogi’r sefyllfa bresennol ac adeiladu arni. 
· Mae diwylliant o weithio eithafol wedi datblygu ym maes fferylliaeth am resymau fel: baich gwaith wedi dwysáu, diwrnodau gwaith hir, wythnosau gwaith hir, diffyg seibiannau i gael gorffwys, prinder gweithwyr locwm, gweithio gyda systemau papur nad ydynt yn ddigon da ac enghreifftiau gwael o gymysgu sgiliau.
· Mae lefelau uchel o swyddi gwag ar draws pob sector, ac achosion o gau fferyllfeydd cymunedol heb gynllunio ar gyfer hynny – oherwydd diffyg Fferyllwyr Cyfrifol – yn gwaethygu pwysau llwyth gwaith y rheini sy’n aros yn y system, gan gael effaith negyddol ar iechyd meddwl a lles y gweithlu.
· Gall rhwystredigaeth defnyddwyr gwasanaeth gyda systemau iechyd arwain at ymddygiad ymosodol tuag at dimau fferylliaeth sy'n gweithio ar y rheng flaen.

· Mae’r diwylliant presennol yn ffafrio rhyddhau staff ar gyfer datblygiadau sy’n gysylltiedig â darparu gwasanaethau’n uniongyrchol e.e. brechiadau a rhagnodi annibynnol. Mae sicrhau amser ar gyfer gweithgareddau sy'n ymwneud ag arwain, hyfforddiant ac ymchwil yn fwy heriol oherwydd diffyg dealltwriaeth o sut mae hyn o fudd i’r cyflogwr ac i ddefnyddiwr y gwasanaeth.
· Nid yw’r defnydd o gyllid datblygu canolog ar gyfer timau fferylliaeth – wedi’i sicrhau drwy Gynllun Addysg a Hyfforddiant AaGIC – wedi bod cystal ag y dylai oherwydd diffyg amser datblygu neilltuedig, neu oherwydd nad oes modd rhyddhau unigolion gan nad oes digon o weithwyr eraill i gymryd eu lle.

· Mae staff wedi bod yn gadael y rolau sydd â’r gyfran uchaf o amser yn wynebu’r cyhoedd gan fod y rolau hyn mor anodd yn gorfforol ac yn feddyliol i’w gwneud yn llawn amser. Mae angen i’r cynllun gwaith newid er mwyn caniatáu amser ar gyfer tasgau hanfodol eraill fel cyfarfodydd tîm, rhoi newidiadau ar waith, gwaith ymchwil, a datblygu’r hunan a’r tîm.


· Pan roddwyd amser datblygu wedi’i neilltuo i fferyllwyr cymunedol, arweiniodd hyn at ehangu eu cwmpas ymarfer a’r ystod o wasanaethau a gynigiwyd gan eu fferyllfeydd. Fel arall, ni fyddent wedi ymgymryd â’r gwaith datblygu, neu byddai gwneud hynny yn eu hamser eu hunain wedi cael effaith negyddol ar eu lles.


CAMAU A AWGRYMIR 
	Cam Gweithredu 1
	Gyda phartneriaid, cytuno ar amrywiaeth o gamau gweithredu, a’u monitro, gan wella iechyd meddwl a lles y gweithlu fferylliaeth ar unwaith

	[bookmark: _Hlk118967450]Disgrifiad
	Mae fferyllwyr, technegwyr fferyllol a staff cymorth yn gweithio mewn rôl sy’n hanfodol i ddiogelwch. Mae bod wedi blino neu beidio â chanolbwyntio yn gallu arwain at ganlyniadau difrifol i’r cyhoedd, os bydd camgymeriad yn cael ei wneud. Rhaid i amgylcheddau a threfniadau gweithio iach gynnwys seibiannau sy'n rhoi cyfle priodol i staff orffwys, ac efallai y bydd angen gwaith cydlynu rhwng timau Byrddau Iechyd neu Glystyrau Gofal Sylfaenol er mwyn sicrhau mynediad at wasanaethau.

	Cam Gweithredu 2
	Datblygu cynlluniau gwaith sy’n cynnwys amser ar gyfer darparu gwasanaethau, datblygiad personol, datblygu eraill, arwain, ymchwil ac arloesi

	Disgrifiad
	Er mwyn cefnogi gwaith i drawsnewid a galluogi fframweithiau datblygu gyrfa, bydd cynlluniau gwaith yn cael eu datblygu ar gyfer holl aelodau timau fferylliaeth sy’n darparu gwasanaethau’r GIG. Bydd y cynlluniau gwaith yn cynnwys amser penodol ar gyfer gweithgareddau datblygu, addysgu a datblygu eraill, arwain ac ymchwil neu waith gwella sydd ar wahân i amser yn darparu gwasanaethau clinigol. Bydd cynnydd wrth roi hyn oll ar waith yn cael ei fonitro.

	Cam Gweithredu 3
	Bydd Arolwg Staff y GIG, neu arolwg cyfatebol, yn cael ei ymestyn i gynnwys y rheini sy’n gweithio i gontractwyr y GIG yn ogystal â’r rheini sy’n gweithio i'r GIG. Bydd hyn yn asesu cynnydd o ran profiadau, lles ac ymgysylltu â staff

	Disgrifiad
	Drwy ymestyn Arolwg Staff y GIG y tu hwnt i’r rheini sy’n cael eu cyflogi gan y GIG i gynnwys y rheini sy’n gweithio i gontractwyr y GIG yn y gweithlu fferylliaeth, gallwn gyflwyno dull cyson o fonitro a mesur profiadau gweithwyr.  Bydd hyn yn cynnwys sgôr mynegai ymgysylltu parhaus sy’n ein galluogi i nodi profiadau staff ar draws gwahanol leoliadau, grwpiau proffesiynol a nodweddion gwarchodedig

	Cam Gweithredu 4
	Dylid adolygu a datblygu’r catalog electronig, ‘Catalog Atebion ar gyfer y Gweithlu’, sef casgliad dibynadwy o ymyriadau i leihau’r pwysau ar y gweithlu fferylliaeth.

	Disgrifiad
	Mae’r catalog hwn yn gasgliad o ymyriadau, sydd eisoes wedi cael eu profi yng Nghymru, a all leihau pwysau difrifol ar y gweithlu wrth ddarparu gwasanaethau fferylliaeth y GIG.  Mae’r atebion hyn yn cael eu cofnodi mewn catalog digidol, sydd ar gael i’r holl randdeiliaid.  Bydd y catalog dan ofal AaGIC hyd at fis Mawrth 2024, pan fydd penderfyniad yn cael ei wneud ar ddefnydd/buddsoddi pellach fel dull o rannu arferion da.


Attraction and Recruitment




Thema 2 – Denu a Recriwtio
Erbyn 2030, bydd llwybrau gyrfa fferylliaeth clir wedi’u sefydlu’n dda ym mhob sector. Bydd rolau fferylliaeth yn weladwy iawn ac yn cael eu deall yn dda gan y cyhoedd a gweithwyr proffesiynol eraill
CANFYDDIADAU ALLWEDDOL HYD YMA
· Gan fod rôl glinigol y fferyllydd wedi newid yn rôl rhagnodi, mae rolau’r tîm fferylliaeth wedi datblygu, ond mae pocedi o ymarfer hen-ffasiwn sydd angen eu diweddaru.
· Mae angen i blant ysgol, y cyhoedd a gweithwyr proffesiynol eraill ym maes gofal iechyd ddeall rolau fferylliaeth a llwybrau gyrfa newydd yn well, gyda deunyddiau hwylus sy’n rhoi hyder i gynghorwyr gyrfa sy’n darparu arweiniad ac yn annog gweithlu amrywiol. 
· Clywsom y gall ‘rolau portffolio' ddwyn nifer o fanteision i weithwyr ac i'r cyhoedd, ond mae angen mynd i’r afael â nifer o rwystrau er mwyn i fwy o weithwyr proffesiynol allu gweithio yn y ffordd honno. 
· Mae angen ymchwil ansoddol i ddeall beth mae gweithlu’r dyfodol yn ei ystyried yn gynnig deniadol am swydd, ac mae angen rhannu’r hyn a ddysgir gyda chyflogwyr.
· Mae stigma wedi bod yn gysylltiedig â gweithio ym maes fferylliaeth gymunedol. Mae angen i Gymru fod yn fwy amlwg ar lefel y DU o safbwynt y rolau gwahaniaethol a deniadol sy’n cael eu creu gan y Fframwaith Contract newydd ar gyfer Fferylliaeth Gymunedol, fel bod modd marchnata hyn yn rhwydd ar adegau allweddol mewn gyrfaoedd ym maes fferylliaeth.
· Ceir ardaloedd ‘anodd recriwtio ar eu cyfer’ yng Nghymru, ac efallai y bydd angen hyblygrwydd i gymhwyso strategaethau denu newydd a dull gweithredu strategol gyda grwpiau proffesiynol eraill.
· Dylid hybu rolau academaidd ac ymchwil glinigol yn y gweithlu fferylliaeth i hyrwyddo rhagoriaeth a gwelliannau.
· Tynnwyd sylw at fwlch yn y ddarpariaeth gan nad yw AaGIC yn gallu ymateb yn effeithiol i geisiadau am lwybr i gofrestru ar gyfer ffoaduriaid sy’n byw yma ac yn gofrestryddion fferylliaeth dramor.
· Mae pa mor ddymunol yw rolau ym maes fferylliaeth yn gysylltiedig â nifer o’r camau gweithredu yn y ddogfen ymgynghori hon.
CAMAU A AWGRYMIR
	Cam Gweithredu 5
	Datblygu dull cynhwysol a strategol ar lefel Cymru gyfan i hyrwyddo’r holl yrfaoedd sy'n berthnasol i dimau fferylliaeth yng Nghymru

	Disgrifiad
	Prosiect tymor byr i gwmpasu a datblygu cynllun strategol cynhwysol ar gyfer gwneud rolau fferyllol yn fwy atyniadol, gan gynnwys profiad gwaith yn yr ysgol, lleoliadau yn ystod gwyliau, digwyddiadau agored a digwyddiadau recriwtio ar gyfer maes fferylliaeth yng Nghymru. Yn benodol, bydd hyn yn cynnwys gwaith allgymorth ychwanegol i sicrhau bod amrywiaeth ein gweithlu yn adlewyrchu amrywiaeth ein cymunedau, gan gynnwys ysgolion Cymraeg, cymunedau â lefelau uchel o amddifadedd ac ardaloedd lle mae swyddi gwag ym maes fferylliaeth yn anodd eu llenwi. Bydd yn adeiladu ar gynnwys presennol Hyfforddi, Gweithio, Byw a Tregyrfa ar faes fferylliaeth ac yn cefnogi’r cynlluniau ar gyfer y gweithlu iechyd meddwl a gofal sylfaenol.

	Cam Gweithredu 6
	Creu a rhannu sylfaen dystiolaeth sy’n disgrifio rolau swyddi ym maes fferylliaeth, gan ddenu a chadw’r gweithlu fferylliaeth yng Nghymru, nawr ac yn y dyfodol 

	Disgrifiad
	Prosiect tymor byr i gwmpasu a chrynhoi’r cynnig ar gyfer swyddi ym mhob sector, gan gymharu â gyrfaoedd cystadleuol. Sicrhau adnodd ymchwil (drwy Ymchwil Fferylliaeth Cymru neu Gymrodorion Clinigol AaGIC) i gasglu barn, ar lawr gwlad, am y cynnig gwaith y mae pob grŵp staff ym maes fferylliaeth yn chwilio amdano. Bydd yr hyn a ddysgir yn cael ei rannu â phob cyflogwr i’w ddefnyddio mewn cyd-destun lleol i greu swyddi gwerth chweil y mae staff yn awyddus i’w cael.

	Cam Gweithredu 7
	Datblygu llwybrau gyrfa ymchwil glinigol sydd ar gael i weithwyr proffesiynol ym maes fferylliaeth

	Disgrifiad
	I gyd-fynd â Strategaeth Ymchwil Fferylliaeth Cymru, gweithio gyda chyflogwyr i ddatblygu llwybrau gyrfa ymchwil ar gyfer gweithwyr proffesiynol ym maes fferylliaeth a sicrhau mynediad teg at gyfleoedd cyllido ymchwil.

	Cam Gweithredu 8
	Datblygu dull gweithredu sy'n berthnasol i Gymru gyfan i wneud yn siŵr bod swyddi'n apelio mwy ac i recriwtio mewn mannau lle mae swyddi yn “anodd eu llenwi”

	Disgrifiad
	Canfod a darparu atebion i’r anghymhellion sy’n gysylltiedig â denu a chadw gweithlu fferylliaeth i fannau “anodd eu llenwi”, drwy ddefnyddio dull amlbroffesiwn.

	Cam Gweithredu 9
	Disgrifiadau swydd ar gyfer rolau ym maes fferylliaeth sy’n cynnwys darparu gwasanaethau’r GIG yn cael eu mapio i sgiliau a chymwyseddau fframweithiau gyrfaoedd fferylliaeth cenedlaethol cydnabyddedig (Y Gymdeithas Fferyllol Frenhinol ac AaGIC)

	Disgrifiad
	Prosiect i gefnogi’r gwaith o adnabod aelodau’r tîm fferylliaeth yn ôl lefel ymarfer ar y fframwaith datblygu gyrfa perthnasol, yn hytrach nag yn ôl lleoliad gwaith (a Band ar gyfer y GIG), gyda datblygiad yn cael ei gefnogi gan lwybr gyrfa sy'n cynnwys adnoddau ar bob lefel.

Ar gyfer y GIG, cwmpasu’r cyfle i ddiweddaru proffiliau swyddi fferylliaeth fel bod disgrifiadau’n cyd-fynd â sgiliau a chymwyseddau’r fframwaith datblygu gyrfa fferylliaeth penodol.

Thema 3 – Modelau Gweithlu Di-dor 
Erbyn 2030, bydd sgiliau uwch y gweithlu fferylliaeth yn cael eu defnyddio’n llawn gan dimau amlbroffesiwn o wahanol asiantaethau, a bydd pawb yn canolbwyntio ar y sawl sy’n derbyn gofal  
CANFYDDIADAU ALLWEDDOL HYD YMA
· Yn ystod y cyfnod hwn o drawsnewid maes fferylliaeth oherwydd :- 
· Safonau Addysg a Hyfforddiant Cychwynnol newydd, 
· prosiect Trawsnewid Mynediad at Feddyginiaethau (TraAMs),
· Fframwaith Contract newydd ar gyfer Fferylliaeth Gymunedol,
· a Adolygiad o Wasanaethau Fferylliaeth mewn Ysbytai a Gomisiynwyd gan Lywodraeth Cymru, 
· Y Portffolio Trawsnewid Meddyginiaethau Digidol,
mae rolau ym maes fferylliaeth yn newid yn gyflym. 

· Bydd faint o gysoni meddyginiaethau sy’n digwydd rhwng lleoliadau gofal yn lleihau oherwydd technoleg, a bydd yn haws i’r rheini sydd â’r angen mwyaf am fewnbwn gan y maes fferylliaeth gael eu blaenoriaethu.

· Mae angen gwneud gwaith ar draws y llwybrau iechyd a gofal fel bod atgyfeiriadau di-dor neu fynediad uniongyrchol at y clinigwr priodol ym mhob lleoliad gofal.

· Bydd angen i dimau fferylliaeth ym mhob sector gymryd rhan mwy cyson wrth ddylunio llwybrau gofal er mwyn sicrhau bod gweithwyr proffesiynol ym maes fferylliaeth yn cael eu defnyddio lle gallant wneud gwahaniaeth cadarnhaol i reoli meddyginiaethau’n ddi-dor rhwng gwasanaethau sylfaenol, eilaidd ac arbenigol.

· Mewn fferylliaeth gymunedol yn benodol, nodwyd bod dim digon o amser, seilwaith na fforymau i wella cyfathrebu neu berthnasoedd gwaith cydweithredol yn rhwystr ar hyn o bryd.

· Rhaid i waith sydd wedi dechrau ar rôl Fferyllwyr Ymgynghorol, yr arweinwyr clinigol uchaf eu lefel ym maes fferylliaeth, gael ei gwblhau i egluro’r rolau a disgrifio eu lle, a’u gwreiddio mewn timau clinigol sy’n arwain newid trawsnewidiol ar draws y rhyngwynebau iechyd a gofal cymdeithasol, lle mae’r meddyginiaethau’n gymhleth neu'r niferoedd yn uchel.


CAMAU A AWGRYMIR
	Cam Gweithredu 10
	Gwella ymwybyddiaeth a dealltwriaeth y cyhoedd o’r newidiadau mewn swyddogaethau fferylliaeth ym maes gofal iechyd

	Disgrifiad
	Ymgyrch genedlaethol yn y cyfryngau i wella dealltwriaeth y cyhoedd o sut mae rolau a gwasanaethau fferylliaeth yn newid. Bydd hyn yn cadw ymddiriedaeth y cyhoedd ac yn helpu i leihau’r pwysau ar y gweithlu drwy sicrhau mynediad priodol at wasanaethau.

	Cam Gweithredu 11
	Fel sylfaen ar gyfer meithrin mwy o gydweithio gyda’r gweithlu iechyd a gofal cymdeithasol ehangach, gwella dealltwriaeth ynghylch sut mae pob rôl fferylliaeth yn trawsnewid

	Disgrifiad
	Prosiect tymor byr i gwmpasu dealltwriaeth bresennol ac anghenion dysgu ein Partneriaid Iechyd a Gofal Cymdeithasol mewn perthynas â’r ‘Safonau Addysg a Hyfforddiant Cychwynnol’ newydd, ‘Presgripsiwn Newydd’, a ‘Trawsnewid Mynediad at Feddyginiaeth’, ac archwilio sut bydd cysylltiadau gwaith â gwasanaethau fferylliaeth yn newid er budd y cyhoedd. Bydd gwell dealltwriaeth yn helpu i ddatblygu llwybrau cyfeirio sy’n cynnwys fferylliaeth ac yn cefnogi gweithio di-dor. Bydd canfyddiadau’n cael eu dwyn ymlaen i fforymau perthnasol a fydd yn cynnwys, er enghraifft, Strategaeth y Gweithlu Gofal Sylfaenol, Rhaglen Strategol ar gyfer Gofal Sylfaenol, a ffrydiau gwaith Gofal Brys a Gofal wedi’i Gynllunio 

	Cam Gweithredu 12
	Cytuno ar Strategaeth ar gyfer Fferyllwyr Ymgynghorol yng Nghymru, a’i rhoi ar waith 

	Disgrifiad
	Bydd y gwaith hwn yn cynyddu’r gronfa o fferyllwyr ‘sy'n barod i fod yn ymgynghorwyr’ yng Nghymru. Lle mae angen am wasanaeth mewn timau clinigol, lle mae gan gleifion anghenion cymhleth o ran meddyginiaethau, bydd hyn yn cefnogi’r gwaith o ddatblygu swyddi fferyllwyr ymgynghorol, gan ddarparu llwybrau gyrfa clinigol a fydd yn cadw fferyllwyr arbenigol ac yn cefnogi’n well agendâu addysg, hyfforddiant ac ymchwil mewn perthynas â meddyginiaethau ar gyfer y tîm clinigol aml-broffesiynol cyfan.

Thema 4 – Adeiladu Gweithlu sy'n Barod yn Ddigidol
Erbyn 2030, bydd galluoedd digidol y gweithlu fferylliaeth wedi’u datblygu’n eang ac yn dda iawn i’n helpu i ddarparu’r gofal gorau posibl i bobl gan ddefnyddio’r datblygiadau diweddaraf ym maes technoleg
CANFYDDIADAU ALLWEDDOL HYD YMA
· Bydd angen y sgiliau ar y gweithlu fferyllol i ymdrin ag amgylchedd gofal iechyd sy’n llawn data, a bydd mewn sefyllfa dda i allu blaenoriaethu ymyriadau a gwneud penderfyniadau am driniaethau clinigol drwy ddefnyddio data sy’n cael ei gasglu mewn dyfeisiau digidol, fel technoleg monitro y mae modd ei gwisgo.

· Lle mae timau fferylliaeth yn awyddus i groesawu technoleg a fydd yn gwella gofal, ychydig o ystyriaeth sydd wedi’i rhoi i ba ddatblygiadau sy’n debygol o ddod yn brif ffrwd yn ystod cam gweithredu’r cynllun gweithlu hwn, hyd at 2030. Rhaid ystyried yr arferion gweithio newydd sy’n deillio o ddefnyddio technoleg newydd, yn ogystal â rhagweld y ffordd orau o ddatblygu rolau swyddi a chymysgedd sgiliau timau yn ystod y 5 i 10 mlynedd nesaf yn sgil hynny.
 
· Mae angen i’r gweithlu fferylliaeth gael y sgiliau i ddarparu gofal tosturiol drwy amrywiaeth o ddulliau, gan gynnwys ymgynghoriadau digidol, dros y ffôn ac wyneb yn wyneb. Byddant yn cynllunio trefniadau eu gwasanaeth i fod yn gynhwysol fel bod modd i unigolion gael cyswllt yn y ffordd fwyaf priodol iddyn nhw.

· Bydd timau fferylliaeth ym mhob man yn defnyddio offer electronig i gefnogi penderfyniadau fel mater o drefn ar bob lefel, o bersonoli meddyginiaethau i adolygu data rhagnodi a chanlyniadau iechyd y boblogaeth.

· Bydd mwy o systemau fferylliaeth awtomatig yn gwella cyfleoedd ar gyfer archwilio, meincnodi, sicrhau ansawdd a gwelliannau dan arweiniad tîm fferylliaeth medrus.

· Mae Cymru wedi creu’r Fframwaith Galluogrwydd Digidol a’r Academi Iechyd a Gofal Digidol i helpu ein gweithlu i baratoi ar gyfer y datblygiadau technolegol sy’n dod ar-lein nawr ac yn y dyfodol. Er nad oedd fferylliaeth yn rhan o’r cynllun peilot cychwynnol, bydd y cynllun hwn yn mynd â’n gweithlu ar daith a fydd yn cynnwys mapio sgiliau fel mater o drefn yn erbyn y Fframwaith Digidol. 

· Mae ffigurau data comisiynu AaGIC yn awgrymu bod diffyg ymwybyddiaeth o ddatblygiadau newydd yn yr Academi Iechyd a Gofal Digidol o ran arweinwyr clinigol, neu nad yw ein gweithlu’n eu dilyn yn dda iawn am resymau eraill.
· Gan fod angen mwy a mwy o weithwyr proffesiynol ym maes fferylliaeth ym mhob sector i gyfrannu eu harbenigedd yn eu maes i ddylunio Apiau, meddyginiaethau digidol, roboteg ac offer Deallusrwydd Artiffisial, mae angen i rai unigolion ddatblygu sgiliau a gwybodaeth benodol er mwyn cydweithio’n effeithiol â defnyddwyr, datblygwyr a dadansoddwyr.
· Er mwyn sicrhau gwaith rheoli da a defnydd effeithiol o dechnoleg, rhaid i weithwyr proffesiynol ym maes fferylliaeth fod yn rhan o dimau e-Iechyd. Byddant yn cynllunio newidiadau system, yn rheoli risgiau clinigol ac yn goruchwylio newidiadau. 


CAMAU A AWGRYMIR
	Cam Gweithredu 13
	Comisiynu prosiect fferylliaeth ddigidol i sganio’r gorwel i gael syniad o ddatblygiadau technolegol ym maes meddygaeth a fydd yn effeithio ar rolau’r gweithlu fferylliaeth

	Disgrifiad
	Comisiynu gwaith i gwblhau ymarfer cwmpasu, gan gynnwys adolygu llenyddiaeth ac ymgysylltu ar oblygiadau technolegau newydd ar rolau a hyfforddiant y gweithlu fferylliaeth dros y 5 i 10 mlynedd nesaf.

	Cam Gweithredu 14
	Datblygu ymddygiadau, cymwyseddau a sgiliau digidol generig cyson yn y gweithlu fferylliaeth gan ddefnyddio Fframwaith Galluogrwydd Digidol AaGIC

	Disgrifiad 
	Drwy asesu a datblygu sgiliau gwybodaeth a chymhwysedd y gweithlu fferylliaeth, bydd anghenion hyfforddi yn cael eu nodi a’u cefnogi yn erbyn Fframwaith Galluogrwydd Digidol AaGIC ar gyfer Gofal Iechyd yng Nghymru er mwyn i bawb allu ymgysylltu â thechnolegau newydd sy’n cynnig datblygiadau clinigol.  Bydd hyn yn cynnwys nodi a chreu Hyrwyddwyr Digidol a rhwydweithiau i gefnogi gwaith trawsnewid a chydweithredu. 

	Cam Gweithredu 15
	Datblygu Arweinwyr Clinigol Digidol ym maes Fferylliaeth i ddylanwadu ar waith trawsnewid digidol ac arwain hynny

	Disgrifiad

	Nodi unigolion ym maes fferylliaeth i’w datblygu yn erbyn y Fframwaith Academaidd Sgiliau Digidol, sef llwybr academaidd i glinigwyr ddatblygu sgiliau digidol, technoleg a gwybodeg er mwyn siapio’r chwyldro digidol ym maes gofal iechyd. Mae’r rhain yn staff clinigol uwch sy’n datblygu sgiliau ychwanegol i ddod â thechnoleg i ymarfer clinigol (e.e. Deallusrwydd Artiffisial a Roboteg) i wella canlyniadau clinigol penodol mewn grŵp o ddefnyddwyr gwasanaeth.








[image: ]hema 5 – 



Thema 5 - Addysg a Dysgu Rhagorol
Erbyn 2030, bydd y buddsoddiad mewn addysg a datblygu ar gyfer timau fferylliaeth yn darparu’r sgiliau a’r galluoedd sydd eu hangen i ddiwallu anghenion pobl Cymru

CANFYDDIADAU ALLWEDDOL HYD YMA
· Gyda llawer o bwysau yn y gweithle, mae’r capasiti ar gyfer hyfforddi mewn ymarfer clinigol yn gyfyngedig. Dylai hyfforddeion fod wedi’u paratoi mor dda â phosibl ar gyfer ymarfer drwy rith-amgylchedd clinigol, cyn mynd i leoliadau clinigol dan oruchwyliaeth.
· Gyda lleoliadau fferylliaeth i israddedigion yn dechrau ym mlwyddyn academaidd 2022, mae’n hanfodol bod profiadau yn y gweithle yn gadarnhaol. Mae perygl i brofiadau gwael wneud i fferyllwyr y dyfodol droi eu cefn ar eu cyflogwr, eu sector neu ar Gymru hyd yn oed.
· Yn ystod ein gwaith ymgysylltu, clywsom fod y gweithlu’n awyddus i weld defnydd mwy cyson o fframweithiau datblygu gyrfa ym mhob grŵp staff ym maes fferylliaeth. Maent am weld sylfaen o yrfaoedd, a’r rheini’n cynnwys mwy o gysondeb wrth ddatblygu sgiliau generig.
· Ystyrir mai manteision fframweithiau gyrfa yw mapio sgiliau a gwybodaeth mewn ffordd gyson, beth bynnag fo’r sector ymarfer. Teimlwyd bod hyn yn cefnogi taliadau teg am waith o werth cyfartal.
· Pan fydd pobl yn gweithio ar draws sectorau, byddant yn gweld y problemau rhyngwynebol. Ar hyn o bryd, mae gwahaniaeth rhwng profiad aml-sector y fferyllydd dan hyfforddiant a phrofiad un sector y technegydd fferyllol cyn cofrestru. 
· Roedd brwdfrydedd dros fwy o ddysgu rhyngbroffesiynol gan fod hyn yn helpu i baratoi gweithwyr proffesiynol i weithio gyda’i gilydd mewn ymarfer.
· Yn ein harolygon o’r gweithlu, codwyd pryderon ynghylch ffafriaeth yn effeithio ar fynediad at ddatblygiadau i bawb. Hefyd, cawsom wybod ei bod yn bosibl fod angen i rai rheolwyr gael mynediad at ddatblygiadau i gefnogi gweithlu niwroamrywiol.
· Yn genedlaethol, gwelwn fwlch cyrhaeddiad ym maes fferylliaeth lle nad yw lleiafrifoedd ethnig yn perfformio cystal.
· Profiad hyn a hyn o hyfforddwyr, mentoriaid a goruchwylwyr sydd gennym yn y gweithle, ac mae hyn yn ei dro yn cyfyngu ar nifer y lleoedd hyfforddi sydd ar gael.
· Er mwyn cynnig profiad hyfforddi cadarnhaol, mae angen i dimau fferylliaeth gael amser wedi’i neilltuo i allu datblygu’r rheini sydd ar raglenni dysgu yn y gweithle.

· Yn ystod ein gwaith ymgysylltu, mae gweithwyr proffesiynol ym maes fferylliaeth wedi mynegi eu bod yn rhagweld y bydd rolau allweddol yn dod i’r amlwg ym maes genomeg a defnyddio meddyginiaethau manwl yng Nghymru. Byddant yn helpu gweithwyr iechyd proffesiynol eraill i ddeall genomeg a chynnyrch meddyginiaethol therapi uwch.


CAMAU A AWGRYMIR

	Cam Gweithredu 16
	Ymgorffori technolegau ymgolli mewn rhaglenni hyfforddi ym maes fferylliaeth er mwyn gwneud yn siŵr bod modd ymarfer sgiliau’n ddiogel

	Disgrifiad

	Bydd gan y gweithlu fferylliaeth fynediad teg at “dechnolegau ymgolli” yn ystod eu haddysg a’u datblygiad gofal iechyd yng Nghymru. Mae maes fferylliaeth yn rhan o’r weledigaeth ganolog gydgysylltiedig ar gyfer ymgorffori technolegau ymgolli ar draws maes addysg a hyfforddiant gofal iechyd, gyda thîm digidol AaGIC. Gallai hyn gynnwys edrych ar ffyrdd o ddefnyddio dysgu drwy efelychu a dysgu digidol ar lefel uwch i gefnogi’r broses o integreiddio gwaith datrys problemau cymhleth a gwella dysg a gwaith timau amlbroffesiwn ym mhob cam o’r llwybrau datblygu gyrfa yn y byd fferylliaeth.

	Cam Gweithredu 17
	Sicrhau bod yr holl raglenni hyfforddi sy’n cael eu hariannu gan AaGIC yn cael eu cyflwyno'n unol â Fframwaith Ansawdd AaGIC

	Disgrifiad

	Mae hyn yn cynnwys cynllunio Ansawdd; o ‘asesu anghenion’ i ‘gomisiynu’, Rheoli Ansawdd; gyda gwell monitro, Sicrhau Ansawdd; drwy archwilio a gwerthuso a Gwella Ansawdd; drwy ddatblygu arferion gorau.

	Cam Gweithredu 18
	Edrych ar y cyfleoedd i gynnig cyfleoedd hyfforddi aml-sector i dechnegwyr fferyllol cyn cofrestru

	Disgrifiad
	Prosiect tymor byr i edrych ar yr angen i drawsnewid hyfforddiant technegwyr fferyllol yn brofiad aml-sector, a manteision hynny.

	Cam Gweithredu 19
	Gweithio gyda phartneriaid i ddatblygu cynigion ar gyfer cynnwys genomeg yn addysg a hyfforddiant y gweithlu

	Disgrifiad
	Bydd addysg a hyfforddiant ar gael ar draws y llwybrau gyrfa i sicrhau bod y gweithlu’n gallu ymateb i’r newidiadau y bydd genomeg yn eu cyflwyno.

	Cam Gweithredu 20
	Bydd fferyllwyr sy’n cofrestru o 2026 ymlaen yn dilyn y fframweithiau datblygu gyrfa proffesiynol sy’n cael eu cydnabod yn genedlaethol (Y Gymdeithas Fferyllol Frenhinol/AaGIC)

	Disgrifiad
	Bydd dilyniant gyrfa’n seiliedig ar gymhwysedd a bydd yn rhaid i’r cofrestryddion ennill cymwysterau’r Gymdeithas Fferyllol Frenhinol/AaGIC er mwyn symud ymlaen o ymarfer sylfaenol i ymarfer uwch neu ymarfer ymgynghorol.

	Cam Gweithredu 21
	Holl aelodau’r gweithlu fferylliaeth i gael mynediad teg at lwybrau datblygu gyrfa y darperir adnoddau ar eu cyfer yn ganolog

	Disgrifiad
	AaGIC i edrych yn fanwl ar yr adnoddau sydd ar gael ar gyfer rolau’r gweithlu fferylliaeth (staff cymorth, hyfforddeion proffesiynol, technegwyr fferyllol a fferyllwyr ar bob lefel, a mynd i’r afael ag unrhyw fylchau.

	Cam Gweithredu 22
	Cynyddu nifer y mentoriaid, y tiwtoriaid a’r Goruchwylwyr Dynodedig

	Disgrifiad
	Prosiect tymor byr i gwmpasu ac adrodd ar opsiynau ym maes fferylliaeth a thu hwnt er mwyn cynyddu nifer y mentoriaid, y tiwtoriaid a’r Goruchwylwyr Dynodedig i ddiwallu angen cynyddol y gweithlu fferylliaeth.  Bydd y gefnogaeth yn amlbroffesiynol.

	Cam Gweithredu 23
	Cynyddu cyfleoedd hyfforddi amlbroffesiwn ar gyfer gweithwyr proffesiynol ym maes fferylliaeth

	Disgrifiad
	Er gwaethaf y dystiolaeth ynghylch manteision dysgu amlbroffesiwn, prin yw’r cyfleoedd i weithwyr proffesiynol ym maes fferylliaeth i hyfforddi gydag eraill.
Cwmpasu a thynnu sylw at feysydd blaenoriaeth ar gyfer datblygiad amlbroffesiwn rhaglenni hyfforddi cenedlaethol i bob grŵp staff ym maes fferylliaeth ac i'r llwybrau gyrfa sy'n berthnasol ar ôl cofrestru. Datblygu’r rhain gyda phartneriaid proffesiynol.

Thema 6 – Arweinyddiaeth ac Olyniaeth
Erbyn 2030, bydd holl aelodau’r tîm fferylliaeth yn dangos sgiliau arwain cyfunol a thosturiol ac yn gweithio’n effeithiol mewn tîm i ddarparu gofal o safon uchel wrth arwain yr agenda meddyginiaethau yng Nghymru

CANFYDDIADAU ALLWEDDOL HYD YMA
· Yn ystod ein gwaith ymgysylltu, canfuwyd mai ychydig a fuddsoddir mewn sgiliau arwain gweithwyr proffesiynol ym maes fferylliaeth o’i gymharu â rhaglenni clinigol neu’r rheini sy’n ymwneud â darparu gwasanaethau.

· Roedd yr ymatebion i’r arolwg yn cyfleu anallu tybiedig gweithwyr proffesiynol ym maes fferylliaeth i newid eu sefyllfa waith eu hunain er gwell.

· I’r gwrthwyneb, mae rolau fferyllwyr ymgynghorol, sy'n cael eu rhyddhau i ddarparu arweinyddiaeth ar feddyginiaethau mewn timau amlbroffesiwn, wedi cyflawni rhai o’r trawsnewidiadau mwyaf sylweddol i ganlyniadau iechyd y cyhoedd yng Nghymru.

· Nid yw defnyddwyr gwasanaeth, gweithwyr proffesiynol eraill ym maes gofal iechyd na’r cyhoedd yn elwa o fewnbwn mwyaf posibl gweithwyr proffesiynol ym maes fferylliaeth o ran rhoi arweiniad ar feddyginiaethau, oherwydd y gall fferyllwyr fod yn araf i ymgymryd â rôl arwain.














CAMAU A AWGRYMIR
	Cam Gweithredu 24
	Ymgorffori sgiliau arweinyddiaeth dosturiol ar draws y gweithlu fferylliaeth cyfan sy’n gysylltiedig â’r gwaith o ddarparu gwasanaethau’r GIG

	Disgrifiad
	Rhaid i bawb sy’n cefnogi’r gwasanaeth a ddarperir gan y GIG ddilyn Egwyddorion Arweinyddiaeth Dosturiol os ydym am lwyddo i ddarparu gofal tosturiol drwy ein gwasanaethau. Byddwn yn ymwneud mwy â chynigion ar gyfer datblygu arweinyddiaeth drwy wefan Gwella AaGIC, ac yn datblygu’r broses o gyfeirio gweithwyr proffesiynol a rhai nad ydynt yn gofrestryddion ym maes fferylliaeth ar bob cam o’r fframweithiau cyn ac ar ôl cofrestru, ar lefel uwch ac ar lefel ymgynghorwyr. Bydd arweinyddiaeth dosturiol yn helpu i greu diwylliannau lle mae gweithwyr yn teimlo eu bod yn cael eu gwerthfawrogi’n ddiogel ac wedi’u grymuso i wella gofal.

	Cam Gweithredu 25
	Datblygu a darparu atebion ar gyfer arweinyddiaeth glinigol a phroffesiynol sy’n cyd-fynd â Strategaeth y Gweithlu ar gyfer Iechyd a Gofal Cymdeithasol ac sy’n adlewyrchu gofynion y gweithlu fferylliaeth

	Disgrifiad
	Mae arweinyddiaeth effeithiol o safbwynt meddyginiaethau ar lefel tîm/ward/adran a gwasanaeth yn hanfodol i ansawdd gwasanaethau iechyd, a gall gweithwyr proffesiynol ym maes fferylliaeth ddarparu hyn. Er ei bod yn rhaid i ni osgoi dull ynysig o ddatblygu ein harweinwyr, gellir dadlau bod angen i ni gynyddu’r momentwm wrth gyflwyno datblygiadau arweinyddiaeth glinigol – lle mae’r gweithlu fferylliaeth wedi bod yn llai gweithgar a datblygedig yn hanesyddol – er mwyn ymdopi â’r trawsnewid sydd ei angen ar gyfer meddyginiaethau mewn gofal sylfaenol ac aciwt, yn enwedig o ran trawsnewid digidol, gofal yn nes at y cartref, rhagnodi a meddyginiaethau manwl.

	Cam Gweithredu 26
	Datblygu a gweithredu ffrwd benodol a chynhwysol i reoli talent ar gyfer rolau arwain ym maes fferylliaeth ar lefel sefydliadol

	Disgrifiad
	Mae safon uwch arweinwyr yn hanfodol i ddiwylliant ac amgylchedd gwaith cadarnhaol gwasanaethau fferylliaeth. Bydd targedu cymorth cychwynnol at staff clinigol lefel uwch ym maes fferylliaeth yn sicrhau eu bod wedi’u paratoi’n well ar gyfer rolau yn y dyfodol ac yn cefnogi staff iau.

Thema 7 – Cyflenwad a Siâp y Gweithlu
Erbyn 2030, bydd gennym weithlu fferylliaeth cynaliadwy ac amrywiol, gyda digon o niferoedd i ddiwallu anghenion iechyd a gofal cymdeithasol ein poblogaeth
CANFYDDIADAU ALLWEDDOL HYD YMA 
· Mae gwybodaeth am y gweithlu fferylliaeth yn dameidiog ac mae angen ei datblygu a’i chysoni ymhellach i gefnogi’r gwaith o gynllunio’r gweithlu. Ar hyn o bryd, mae cynllunio’n digwydd mewn ffordd ynysig.
· Mae arweinwyr eisiau bod mewn sefyllfa i wneud penderfyniadau sy’n cael eu llywio gan ddata. Mae angen i Gymru symud o adroddiadau gweithredol mewn gweithleoedd neu sectorau unigol at adroddiadau manylach a gwaith dadansoddi drwy’r wlad i gyd.
· Mae angen i ni ddenu ystod ehangach o bobl i yrfaoedd fferylliaeth fel bod y gweithlu’n cynrychioli’r boblogaeth leol y mae’n ei gwasanaethu yn well. 
· Pan fydd gweithwyr proffesiynol ym maes fferylliaeth yn cael dirprwyo cyfrifoldebau, dylent roi’r gorau i ymgymryd â rhai swyddogaethau a chanolbwyntio ar yr hyn sydd ei angen i gyflawni ‘Cymru Iachach’.
· Mae angen newid siâp a maint y gweithlu fferylliaeth er mwyn cefnogi modelau gofal, polisïau a’r cyd-destun deddfwriaethol yn y dyfodol, i ymateb i’r technolegau newydd sy'n cael eu rhoi ar waith. Disgwylir i hyn gynnwys tîm mwy amrywiol, yn enwedig mewn gwasanaethau arbenigol lle gallai gwyddonwyr a gweithwyr proffesiynol eraill fod yn gymwys iawn.
· Mae gwybodaeth a data am y gweithlu ar gael i reolwyr y GIG drwy system Gwybodaeth Fusnes y GIG, ond nid ydynt yn cael eu defnyddio’n llawn at ddibenion cynllunio. Wrth i System Genedlaethol Cymru ar gyfer Adrodd am y Gweithlu gael ei datblygu a’i hehangu i gynnwys fferylliaeth gymunedol, mae angen datblygu sgiliau dadansoddi arweinwyr systemau fferyllol.




 - 
CAMAU A AWGRYMIR 
	Cam Gweithredu 27
	Gwella mynediad at wybodaeth am y gweithlu a sicrhau bod data a chanlyniadau ym maes fferylliaeth i’w gweld yn Ffrwd Addysg i Gyflogaeth AaGIC

	Disgrifiad
	Gweithio gyda phartneriaid fel bod gwybodaeth am y gweithlu fferylliaeth ar gael bob chwarter ar gyfer pob sector fferylliaeth, a hynny yn ôl grŵp staff, bwrdd iechyd a chlwstwr, drwy gysoni setiau data ar gyfer gweithluoedd y GIG, practisau cyffredinol a fferylliaeth gymunedol,

	Cam Gweithredu 28
	Cyflwyno dadansoddiad systematig o waith cynllunio gweithlu a data ar gyfer Gweithlu Fferylliaeth cynaliadwy er mwyn gallu comisiynu’n well ar sail data 

	Disgrifiad
	Sefydlu grŵp i nodi risgiau a chyfleoedd – nawr ac yn y dyfodol – o ran cynaliadwyedd y gweithlu fferylliaeth, a fydd yn monitro cynnydd wrth ddatblygu gweithlu sy’n adlewyrchu amrywiaeth ein poblogaeth, yr iaith Gymraeg a hunaniaeth ddiwylliannol. Cyfeirio materion y mae angen rhoi sylw iddynt at bartneriaid. Archwilio pa brosesau y gellir eu rhoi ar waith yn y DU i godi ymwybyddiaeth o’r prif dueddiadau sy’n effeithio ar y byd fferylliaeth, gan gasglu gwybodaeth allanol i allu rhagweld sut i fod yn ymatebol ac yn gadarn, fel y gwelir yn Rhagolwg Fferyllfeydd America  (https://www.ashpfoundation.org/pharmacyforecast )

	Cam Gweithredu 29
	Datblygu sgiliau cynllunio’r gweithlu ymysg gweithwyr proffesiynol ym maes fferylliaeth ym mhob bwrdd iechyd a phob sector ac ar draws gwahanol arbenigeddau clinigol

	Disgrifiad
	Cefnogi secondiadau blwyddyn (1 diwrnod yr wythnos) i ymarferwyr fferyllol yn y gwasanaeth i AaGIC, er mwyn llunio cynlluniau cenedlaethol ar gyfer eu harbenigedd clinigol neu faes ymarfer, gan flaenoriaethu yn unol â’r Blaenoriaethau Clinigol Cenedlaethol.

	Cam Gweithredu 30
	Cydweithio i sicrhau naratif clir ar gyfer rolau fferylliaeth a datblygu’r gweithlu drwy’r holl Gynlluniau Tymor Canolig Integredig, gydag addasiadau lleol

	Disgrifiad
	Mae negeseuon rhagweithiol clir gan y proffesiynau yn dod i’r amlwg mewn cynlluniau gweithlu ar gyfer Byrddau Iechyd fel rhan o’r Cynllun Tymor Canolig Integredig a chylchoedd comisiynu. Mae hyn yn cynnwys gweithluoedd practis cyffredinol a chymunedol, sef dros hanner y gweithlu fferylliaeth

	Cam Gweithredu 31
	Adrodd ar ddichonoldeb ystod ehangach o opsiynau ‘cyflenwi’ ar gyfer y gweithlu o gofrestryddion fferyllol   

	Disgrifiad
	Bydd y gwaith arfarnu opsiynau yn archwilio dichonoldeb a blaenoriaethau adnewyddu pecynnau ‘Dychwelyd i Ymarfer’, datblygu cynlluniau gradd-brentisiaeth gradd mewn fferylliaeth, ymgymryd â rhaglenni recriwtio rhyngwladol a chreu llwybr i gofrestru yng Nghymru ar gyfer fferyllwyr sydd wedi’u dadleoli a thechnegwyr fferyllol gyda statws ffoadur.




CYFEIRIADAU

Iechyd a Gofal Digidol Cymru – Portffolio Trawsnewid Gweinyddu Meddyginiaethau’n Ddigidol 
Portffolio Trawsnewid Gweinyddu Meddyginiaethau'n Ddigidol – Iechyd a Gofal Digidol Cymru (gig.cymru)

Y Cyngor Fferyllol Cyffredinol – Safonau Addysg a Hyfforddiant Cychwynnol i fferyllwyr
Addysg a hyfforddiant cychwynnol i fferyllwyr | Y Cyngor Fferyllol Cyffredinol (pharmacyregulation.org)

Y Cyngor Fferyllol Cyffredinol – Safonau Addysg a Hyfforddiant Cychwynnol i dechnegwyr fferyllol
Addysg a hyfforddiant cychwynnol i dechnegwyr fferyllol | Y Cyngor Fferyllol Cyffredinol (pharmacyregulation.org)

AaGIC (2021) Tregyrfa 
www.careersville.heiw.wales

AaGIC a Gofal Cymdeithasol Cymru (2020) – Strategaeth Gweithlu ar gyfer Iechyd a Gofal Cymdeithasol
vhttps://heiw.nhs.wales/files/workforce-strategy/

Y Gymdeithas Fferyllol Frenhinol – Cyflawni Cymru Iachach
Fferylliaeth: Cyflawni Cymru Iachach (rpharms.com)

Llywodraeth Cymru – Presgripsiwn Newydd
Presgripsiwn Newydd (llyw.cymru)

